
Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

 

Ижтимоий-гуманитар фанларнинг 

1368-сонли гувоҳнома билан давлат 

рўйхатига олинган. 

масъулияти чекланган жамият. 

https://t.me/scienceproblems_uz  

Kirish. Har qanday mutafakkir dunyoqarashi oʻz xalqining tafakkur chashmalaridan 

suv ichib shakllanadi va rivojlanadi. Muhammad Rizo Ogahiy tarixiy asarlarida ham ana 

shunday holatning yaqqol ifodasini koʻramiz. Uning tarixiy asarlarida asrlar davomida 

oʻzbek xalqi ma’naviy-ma’rifiy dunyoqarashida mustahkam oʻrnashib qolgan 

tushunchalarni ifoda etuvchi MFI  (falsafiy-ma’orifiy istiloh)lar alohida bir tizimni tashkil 

qiladi.  

Ilmiy-tadqiqot metodlari. Maqolada masalaga tavsifiy, qiyosiy-tarixiy metodlar asosida 

yondashilgan.   

Muhokamalar. Eroniy qatlamga mansub MFIlar sirasida Ogahiy tarixiy asarlarida faol 

ishlatilgan donish, dono, binish, bino // bino kabilarni ham qayd etish mumkin. Donish bilmoq 

ma’nosidagi donistan (hozirgi zamon negizi don) fe’lining harakat nomi shakli boʻlib, bilim, 

ma’rifat ma’nosida otga aylangan. [1, 255] Uning fors tilidagi ma’nosi bilish, bilimdan ham 

tashqari ma’rifat, ilm, irfon hamdir. Shuning uchun “Farhangi forsiy”da uning ma’nodoshlari 

sifatida andisha // andesha, binish, hikmat, xirad, donoiy (donolik), shinoxt (tanish, anglash), ilm, 

farhang, fazl, ma’rifat kabilar qayd qilingan (Bunga taalluqli misollarni fikrimiz isbotini 

yorqinroq ifoda topishi uchun bir asar (“Riyozu-d-davla”) doirasida keltirdik). Ogahiy 

koʻpincha donish va binish MFIlarini birgalikda qoʻllaydi: “arbobi donish va ashobi binishning 

oldida avlo va ansab uldur...” (RD, 344b); “Muhammad Rizo mirob almutaxallis bi-l-Ogahiy ibn 

Erniyozbek gʻafarallāhu з̱unӯbahumā va satara ‘uyӯbahumā, arbobi donishu ashobi binishga ajz 

tilining shikastamaqolligʻi bila mundoq arzi hol qilur,..” (RD, 248a)  

Natijalar. Ogahiy tarixiy asarlarida donish oʻzagidan yasalgan soʻzlar ham oʻz mazmun-

mohiyatiga koʻra MFI tizimiga aloqadorlik kasb etadi: Masalan, donishnishon ‒ ma’rifatli odam: 

“donishnishon Sultonxoja va biri manqit beklaridin rif’atmakon Musobek erdi,..” (RD, 255b) 

Durandesh ‒ uzoqni oʻylovchi, uzoqni koʻra oluvchi; donishkesh ‒ ilmli, ma’rifat kasb 

etgan. Undagi kesh soʻzi aqida, oyin, tutum kabi koʻplab ma’nolarni bildiradi [11, 1577]: 

“durandesh va donishkesh kishi erdi, fikri soqib va royi soyib bodasining sogʻarkashligʻidin 

purdil va dalirlik nash’asin topib,..” (RD, 259a) 

Ogahiy tarixiy asarlarida -kesh va -andesh tarkibli boshqa MFIlar ham bor. Ular oʻzaro 

ohangdosh va mazmuniy mutanosib boʻlgani uchun asosan birgalikda keladi. Masalan, 

Kajandesh ‒ egri oʻylovchi. Soʻz asosi sanalgan kaj hozir ham Xorazm shevalarida faol 

ishlatiladi. [5, 102] Bu uning “Navoiy asarlari lugʻati”dagi ma’nolariga muvofiq keladi [7,300]: 

“...barcha kajandesh va fasodkeshlar,..” (RD, 278a); “...itoatkesh xodimlar va ixlosandesh 

mulozimlar zumrasigʻa doxil boʻlub,..” (RD, 280a); “...shijoatkesh va muborazatandesh 

bahodirlari,..” (RD, 282a); “...bu amrda musohalakorligʻ qilmoq xiradkeshlik va durandeshlik 

umuridin baid va yiroqdur,..” (RD, 283a). Soʻnggi misoldagi xiradkeshlik (oqillik, oʻylab ish 

qilish) soʻzi asosi xirad fors tilida aql ma’nosini anglatadi. Bu soʻz pahlaviy tilida xrat, 

avestoviyda xratu, sanskaritda kratu, oʻrta fors tilida xrat shakllarida boʻlgan [10, 729]. Xirad 

inson uchun jon qadar qadrli boʻlgani bois Hakim Abulqosim Firdavsiy “Shohnoma”ni  

Ba nomi xudovandi jonu xirad 

K-azin bartar andisha bar guzarad, 

ya’ni  

U Xoliqki, bermish biza aqlu jon, 

Uning qudroati vasfa sigʻmas, inon [2, 25]. 

Xiradmand ‒ aqlli kishi, donishmand.  

Xirad koʻngligʻa eyla sayqal berur,  

Ki ming yil kelur ishdin ogoh erur. (FI, 28) 

Xiradmande agar bersa sanga pand,  

Eshit pandini, bor ersang xiradmand. (FI, 201) 

Keyingi misolda bayt xiradmand soʻzi boshlanib, shu soʻz bilan tugaydi. Mumtoz 

adabiyotimizda raddu sadr ila-z-zarb (agar misra biror soʻz bilan boshlanib, shu soʻz bilan 

tugasa, raddu sadr ila-a-aruz) deb nomlanuvchi bu san’atning oʻziga xosligi, zikr etilayotgan 

tushunchaga oʻta katta e’tibor qaratilayotganini anglatadi. Buning yorqin dalili Alisher 

Navoiyning  

Odamiy ersang, demagil odamiy, 

Oniki, yoʻq xalq gʻamidin gʻamiy ‒  

shohbaytidir.  

Doshinosor ‒ donishmand, ma’rifatli shaxs. Fors va arab tillariga oid soʻzlardan birikib 

tarkib topgan qoʻshma soʻz: “Chun shohzodayi komkorning rasuli donishosori davlat yangligʻ 

aning sarvaqtigʻa etti,..” (RD, 262b). Bu yerda rasuli donishosor ‒ bilimdon elchi. Ogahiy tarixiy 

asarlarida rasul soʻzi diplomatik ma’noda ishlatilgan. Ushbu soʻzning lugʻaviy ma’nosi uning 

elchi soʻziga ma’nodosh sifatida qoʻllashga monelik qilmaydi: “Turbat hokimi Muhammadxon 

Qaroyi valadi Isoxon Qaroyikim, qaroyi elining sardor va farmonravoyi erdi, anga dogʻi bir 

kordon rasule inoyat yuzidin irsol qildi”. (RD, 261b) Ushbu parchada Ogahiy rasul va irsol qildi 

soʻzlari orqali ishtiqoq san’atini yuzaga keltirmoqda [8]. Alisher Navoiy asarlarida ham 

rasulning diplomatikaga oid istiloh sifatida ishlatilgan: 

Bordi ul kishvargʻakim borgʻay rasul, 

Ayladi onda rasulona nuzul [3].  

Donishshior ‒ ma’rifatparvar, ma’rifatli, ilmu idrokli odam: “donishshior sardorlargʻa 

oʻrduyi kayhonpoʻy va lashkari qiyomatasarni boshlatib yiborildi,..” (RD, 276b) 

Donishvar ‒ donish egasi. Fors tilida -var // -vor qoʻshimchasi “oʻxshash”, “monand” 

ma’nolarida sifatlar yasaydi. Bu affiksning shakllanishi “Avesto”dagi “kesik”, “boʻlak” 

ma’nolaridagi vara bilan bogʻlanadi. Toponimlar tarkibidagi “shahar”, “qoʻrgʻon” ma’nolarida 

bara, vara komponentlari ham aynan shu oʻzak bilan aloqadordir. Mazkur komponetlar, 

jumladan, Xorazm toponimlarida alohida bir etapni tashkil etadi [4, 17-19]. Keyinchalik boʻlak, 

qism ma’nolari kengayishi natijasida uning bugungi ma’nosi shakllangan: devonavor 

(devonalarning biri, devonaga oʻxshash). “Ul parviyvash hajridinkim, yigʻladim devonavor” 

(Alisher Navoiy). Hikmatoyin xadivi donishvar, Ulamo doʻstu ham hunarparvar. (RD, 288b) 

 Donishinsho ‒ vujudida ma’rifat osori ustun shaxs: “alarning xizmat va rafoqatigʻa 

donishinsho Miskin aqoni ta’yin etdi,..” (RD, 325a) 

Donishiktisob ‒ ma’rifat kasb etgan. Iktisob arabcha kasb soʻzidan hosil qilingan boʻlib, 

“kasb qilish, qozonish, qoʻlga keltirish” [7,269] ma’nolarini anglatadi: “vaziri hikmatmaobi 

donishiktisobi sadoqatasar Muhammad Yusuf mehtar ravvahallohu ruhahukim,.. (344a) 

Donishasar ‒ ma’rifatdan bahramand: “donishasar Muhammad Ya’qub mehtar,..” (RD, 

357b)” Bu oʻrinda donishasar soʻzi mehtar soʻzi bilan ohangdoshligi ham e’tiborga olingan.  

Ogahiy tarixiy asarlaridagi dono, xono, biyno MFIlari bir xil morfologik qolipda hosil 

qilingan, ya’ni fors tilidagi hozirgi zamon sifatdosh shaklidan sifatga aylangan, keyinchalik esa 

otga koʻchgan soʻzlardir. Shulardan biri tavono aynan qila oladigan, qila oluvchi degani boʻlib, 

qudrat sohibi ma’nosini anglatadi. Bilim katta kuch ekani, bilimli odam odam qudrat sohibiga 

aylanishi haqida Abulqosim Firdavsiyning “Shohnoma” muqaddimasida aytgan  

Tavono buvad harki, dono buvad, 

Zi donish dili piyr barno buvad, 

ya’ni  

“Qudratlidir kimki boʻlsa bilimdon,  

Bilimdan keksalar dili navqiron” [9, 227] bayti mashhur.  

Biyno soʻzi koʻrmoq ma’nosidagi diydan fe’lining hozirgi zamon oʻzagi biyga o 

qoʻshimchasining qoʻshilishi natijasida yasalgan va aynan koʻruvchi, koʻradigan ma’nosini 

bildiradi. Bin (koʻr-) oʻzagidan yasalgan yana bir MFI binish. Ogahiy tarixiy asarlarida, 

yuqorida koʻrganimizdek, idrok, anglash, yuksak zehn kabi ma’nolarni anglatadi: “fazlu donish 

bobida nodirayi zamon, aqlu binish vajhida faridi davron erdi” (RD, 348b) 

Tamosho qilgʻali shan’u shukuhu rutbau johin, 

Kavokibning falakka har biri bir chashmi biynodur. (RD, 356a) 

Demak, Ogahiy asarlarida biyno aynan idrok nazari bilan koʻrish degan ma’noda ma’rifiy-

falsafiy mazmun kasb etgan. Ochib ibrat kuzin, kilgil tamosho gar esang biyno,.. [6, 325]. 

Arabcha bino بنا va forscha biyno بینا eski yozuvimizda har xil yozilishiga qaramay, ayrim hollarda 

ular joriy alifbolarimizga bir xil shaklda oʻgiriladi: 

Tamosho qilgʻoli shonu, shukuhu, rutbau, johin, 

Kavokibning falakka har biri bir chashm binodur [6, 515].  

Xuddi shu kabi xono soʻzi ham xondan oʻqimoq fe’lining hozirgi zamon shakli -xonga -o 

qoʻshimchasini qoʻshish orqali hosil qilingan. Biynoda boʻlgani kabi ma’no koʻchishi natijasida 

xono idrok bilan oʻqiy oluvchi, anglagan holda mutolaa qiluvchi mazmunini kasb etgani bois MFI 

sanaladi. Buni Ogahiy lirikasida koʻramiz: 

Hech kim xati avroqi kamoling oʻquy olmas, 

Har necha esa lavhi falak satriga xono [6, 27].  

Yoki  

Kishi gar donish ichra toʻrt daftarga erur xono, 

Agar yolgʻuz esa nodoncha qadri boʻlmagʻay jono,..[6, 332] 

Bu satrlarda tilga olingan toʻrt daftar toʻrt ilohiy kitob ‒ Tavrot, Zabur, Injil, Qur’ondir. 

Demak, satrlar mazmuni bizning yuqoridagi fikrlarimizni toʻla quvvatlaydi.  

Xulosa. Ogahiy tarixiy asarlarida eroniy qatlamga mansub MFIlar faol qoʻlllanishi fors 

adabiyotining jahon durdonasiga aylangan badiiy va tarixiy asarlarining sezilarli ta’siri. 

Xususan, Munis, Ogahiy, Bayoniy ishlatgan soʻzlarning koʻpchiligini “Shohnoma”, “Guliston”, 

“Tarixi Bayxaqiy”, “Ravzat us-safo” kabi asarlarda uchratamiz. Demakki, ba’zi soʻzlarning 

oʻzlashishida fors adabiyoti ham sezilarli ta’sir oʻtkazgani; fors tilida yaratilgan koʻplab tarixiy 

va badiiy asarlarning tarjima jarayonidagi ta’siri. Xususan, besh tarixiy asar muallifi 

Muhammad Rizo Ogahiy fors tilida yaratilgan beshta tarixiy asar (Ogahiy tomonidan fors tilidan 

amalga oshirilgan tarjima asarlarning umumiy soni oʻn sakkizta) tarjimoni boʻlgani va 

Ogahiyning ayrim soʻzlarni qoʻllashida ana shu tarixiy asarlardan ta’sirlangani kabi omillar 

bilan izohlanadi. 

 

 



SCIENCEPROBLEMS.UZ-Ижтимоий-гуманитар фанларнинг долзарб муаммолари № S/3 (3)-2023 йил  

 

173 

Адабиётлар/Литература/References: 
 

1. Abdusamadov M. Fors tili. ‒ Toshkent: Sharq, 2007.   
2. Əbülqasim Firdovsi. Şahnamə. Tərcümə edəni Mübariz Əlizadə.   
3. Алишер Навоий. Мукаммал асарлар тўплами. Йигирма томлик. Ўн иккинчи 

том. – Тошкент: Фан, 1996.  
4. Дўсимов З. Хоразм топонимари. – Тошкент: Фан, 1985.   
5. Мадраҳимов О. Ўзбек тили ўғуз лаҳжасининг қисқача қиёсий луғати. – Урганч: 

Хоразм, 1999.  
6. Муҳаммад Ризо Огаҳий. Тўла асарлар тўплами. Биринчи жилд: Девон. Нашрга 

тайёрловчилар Д.Ғойипов, С.Сариев, Б.Умрзоқов. Тошкент: Mumtoz soʻz, 2014.   
7. Навоий асарлари луғати. – Тошкент: Ғ.Ғулом номидаги Адабиёт ва санъат 

нашриёти, 1972.  
8. Ўразбоев А.Д. Огаҳийнинг тарихий асарлари лексикаси. Филол. фанлари д-ри 

дисс ... – Тошкент, 2018.   
9. Ҳикматлар шодаси. ‒Тошкент: Oʻzbekiston, 2012.   
   ٢. جلد   ١٣٨٦دکتر محمد معین. تهران. امیر کبیر.  ف تبریزی . برهان قاطع. با اهتماممحمد بن خلشمس الدین  .10
فرهنگ فارسی. جلد دوم. تهران.امیر کبیر.محمد معین.  .11



335 

 

 

 

 

 

 

SCIENCEPROBLEMS.UZ 
 

ИЖТИМОИЙ-ГУМАНИТАР ФАНЛАРНИНГ 

ДОЛЗАРБ МУАММОЛАРИ 
 

№ S/3 (3)-2023 йил 

 
АКТУАЛЬНЫЕ ПРОБЛЕМЫ СОЦИАЛЬНО-

ГУМАНИТАРНЫХ НАУК 
 
 

ACTUAL PROBLEMS OF HUMANITIES AND SOCIAL SCIENCES 

 
 

 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамият 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

 

 

  ISSN: 2181-1342 (Online) 

  Сайт: https://scienceproblems.uz 

  DOI: 10.47390/SP1342V3SI3Y2023 

 

mailto:scienceproblems.uz@gmail.com
https://scienceproblems.uz/

